
<<______>>  _________________  2017թ. N_______ Ա

<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
 
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը` Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության կառավարությանն առընթեր պետական գույքի կառավարման վարչությանն ամրացված Հայաստանի Հանրապետության սեփականություն հանդիսացող Երևան քաղաքի Անտառային փողոց N 11/4 հասցեում գտնվող,  668 081 700 ՀՀ դրամ սկզբնական արժեքով 1224.4 քառ. մետր  մակերեսով Շառլ Ազնավուրի                    տուն-թանգարանը և դրա զբաղեցրած, օգտագործման ու սպասարկման համար անհրաժեշտ  0.1 հեկտար հողամասը /այսուհետ` գույք/, նվիրաբերել <<Ազնավուրը>> հիմնադրամին /այսուհետ՝ Հիմնադրամ/` բացառապես որպես Շառլ Ազնավուրի                    թանգարան և մշակութային կենտրոն օգտագործելու պայմանով: 

2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 

1) սույն որոշումն ուժի մեջ մտնելուց հետո մեկամսյա ժամկետում <<Կոնդի առանձնատների տնտեսություն>> պետական ոչ առևտրային կազմակերպության հետ լուծել սույն որոշման 1-ին կետում նշված գույքի 21.04.2010թ. կնքված ոչ բնակելի տարածքի անհատույց օգտագործման թիվ 10/0010 պայմանագիրը:

2)  սույն կետի 1-ին ենթակետում նշված աշխատանքների ավարտից հետո մեկամսյա ժամկետում Հիմնադրամի հետ ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը և նվիրա​բերության պայմանագրի կնքումը՝ դրանում սահմանելով, որ պայմանագրից բխող նոտարական վավերացման և իրավունքների պետական գրանցման հետ կապված ծախսերը ենթակա են իրականացման <<Ազնավուրը>> հիմնադրամի միջոցների հաշվին:
ՏԵՂԵԿԱՆՔ

<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

     <<Ազնավուրը>> հիմնադրամը ստեղծվել է Հայաստանի  Հանրապետության Երևան քաղաքում մշակութային և կրթական վայր հիմնելու,  Շառլ Ազնավուրի տուն-թանգարանի գործունեությանն աջակցելու նպատակով և Հայաստանի Հանրապետության կառավարության և <<Ազնավուրը>> հիմնադրամի միջև կնքվել է փոխըմբռնման հուշագիր, համաձայն որի ՀՀ կառավարությունը պարտավորվել է Փոխանցել Շառլ Ազնավուրի            տուն-թանգարանը Հիմնադրամին՝ հիմք ընդունելով Կողմերի կողմից կնքվելիք նվիրաբերության պայմանագիրը: 
     Ներկայացված նախագծով առաջարկվում է Հայաստանի Հանրապետության սեփականություն հանդիսացող Երևան քաղաքի Անտառային փողոց N11/4 հասցեում գտնվող,  668 081 700 ՀՀ դրամ սկզբնական արժեքով 1224.4 քառ. մետր  մակերեսով Շառլ Ազնավուրի տուն-թանգարանը և դրա զբաղեցրած, օգտագործման ու սպասարկման համար անհրաժեշտ  0.1 հեկտար հողամասը (անշարժ գույքի սեփականության իրավունքի պետական գրանցման վկայական N2557361, 17.11.2009թ.)  հետ վերցնել <<Կոնդի առանձնատների տնտեսություն>> պետական ոչ առևտրային կազմակերպությունից և նվիրաբերել <<Ազնավուրը>> հիմնադրամին՝ բացառապես որպես Շառլ Ազնավուրի տուն-թանգարան օգտագործելու պայմանով՝ ընդ որում նվիրաբերության պայմանի խախտման դեպքում՝ նվիրաբերությունը կհամարվի վերացված և Հայաստանի Հանրապետության Կառավարության համապատասխան պահանջով Հիմնադրամը պարտավոր է Հայաստանի Հանրապետությանը վերադարձնել նվիրաբերված գույքը: 

ՏԵՂԵԿԱՆՔ
<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Ազնավուրը>> հիմնադրամին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
                                                          ՏԵՂԵԿԱՆՔ
<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

  <<Ազնավուրը>> հիմնադրամին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

   ՏԵՂԵԿԱՆՔ
<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

           ՀՀ քաղաքացիական օրենսգիրքը

          <<Իրավական ակտերի մասին>> ՀՀ օրենքը,
<<ԱԶՆԱՎՈՒՐԸ>> ՀԻՄՆԱԴՐԱՄԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե  14.03.2017թ. NԱՄ/1828-17
	                           Առաջարկություններ և դիտողություններ չունի

	ՀՀ ֆինանսների նախարարություն 15.03.2017թ.              N01/83-5/4491-17
	Առաջարկվել է նախագծի 2-րդ կետի 2-րդ ենթակետի <<ա>> պարբերությունից հանել <<համապատասխան>> բառը:
	Ընդունվել է
	նախագծի 2-րդ կետի 2-րդ ենթակետի <<ա>> պարբերությունը խմբագրվել է

	ՀՀ արդարադատության նախարարություն 16.03.2017թ. N01/14/3985-17
	 Առաջարկվել է

 1. նախագծի 2-րդ կետի պարբերությունների համարակալումը վերանայել և խմբագրել՝ նկատի ունենալով <<Իրավական ակտերի մասին>> ՀՀ օրենքի 41-րդ հոդվածի պահանջները:

2. Նախագիծը համաձայնեցնել ՀՀ ֆինանսների նախարարության հետ:
	1.Ընդունվել է
2. Ընդունվել է
	1. Նախագծի 2-րդ կետի պարբերությունների համարակալումը խմբագրվել է:

2. Նախագիծը համաձայնեցվել է ՀՀ ֆինանսների նախարարության հետ:

	ՀՀ Նախագահի աշխատակազմ              20.03.2017թ.                  NՂ-628
	             Առաջարկություններ և դիտողություններ չունի


